
Ohcejoga turisma ovddidanprográmma ja eanageavahanplána 

1. ÁLGUI 
 

O H C E J O G A  T U R I S M M A  
O V D D I D A N P R O G R Á M M A  J A  
E A N A G E A V A H A N P L Á N A   

Ovddidanprográmma ja eanageavahanplána 

Ohcejoga turismma ovddidanprográmma ja 
eanageavahanplána leat dáhkkojuvvon dárbbus oažžut 
ođđa mátkkoštaninvesteremiid ja -bálvalusaid Ohcejoga 
gieldda sisa. Dan lassin lea geahččaluvvon vástidit 
buorebut go ovdal lassáneaddji riikkaidgaskasaš, 
earenoamážit dálvvi áigge mátkkoštanjerrui. 
Sápmelašvuohta, kultursensitiivvalašvuohta, 
autenttalašvuohta, báikkálaš ja suvdi mátkkoštan-
doaibman leat Ohcejogas buot ovddideami 
vuolggačuokkisin. 

Plánas lea viggojuvvon konkrehtalaš 
ovddidanevttohusaide, mat leat realisttalačča 
ollašuhttit. Ulbmilin leamašan oažžut áigái oktasaš 
turismma ovddidanoainnu, man sisdoaluide oassebealit 

sáhttet čatnasit. Proseassa áigge lea viggojuvvon 
gávdnat oktasaš oainnu maiddái sierralágan, 
eanageavaheapmái guoski intreassaid oktiiheiveheamis. 

Proseassa ja barggu organiseren 

Turismma ovddidanprográmma ja eanageavahanplána 
lea jođihan Ohcejoga gieldda virgehálddašeaddjiin, 
mearrideaddjiin, doaibmasurggiid ja bálgosiid 
ovddasteadjiin čohkkejuvvon jođihanjoavku, mii lea 
čoahkkanan barggu áigge 4 háve. Jođihanjovkui leat 
gullan čuovvovaš olbmot: 

Raimo Hekkanen 

Petteri Valle 

Ismo Manninen 

Vesa Länsman 

Ari-Heikki Aikio 

Matti Keränen 

Eeva-Maarit Aikio 

Markku Porsanger 

Samu Rötkönen 

Konsultta veahkkin plánenbarggus lea doaibman 
bargojoavku, masa gullet ovddidan- ja ealáhushoavda 
Eeva-Maarit Aikio, projeaktahoavda Ulla-Maija Uusitalo, 
huksendárkkisteaddji Markku Porsanger ja gieldda-
hoavda Vuokko Tieva-Niittyvuopio. 

Plána lea ráhkadan konsultabargun Sweco Ympäristö 
Oy, gos bargui leat oassálastán projeaktahoavda FM 
Kimmo Vähäjylkkä sihke áššedovdin FM Johanna Lehto, 
Arkiteakta Sanukka Lehtiö ja FM Satu Suikkola. Plánemis 
lea gevvojuvvon vuorrováikkuhuslaš ságastallan 
Ohcejoga mátkkálašbrándi čielggasmahttin -projeavtta 
dahkan konsultta, Kota Kollektiivi, bargojoavkkuin. 

Ohcejohka lea Suoma davimus gielda, mas 
leat áidnalunddot vejolašvuođat ovdánit 

profiilla beales Lappi sierralágan  
mátkkoštangieldan. Ohcejoga sajádat ja 

luonddubiras dahket fiinna dili birra-
jahkásaš ja riikkaidgaskasažžan šaddi 
turismii. Skábma ja ijahis áigi, Norgga 

lagašvuohta ja luossajohka Deatnu, Geavu 
ávži, Gálddoaivve meahcceviidodat ja 
lohkameahttun eará báikkit leat viidát 
dovdojuvvon ja ráhkadit miellagovaid 

eksohtalaš mátkkoštanguovllus. 
Jaskatvuohta, seavdnjatvuohta, muohta ja 

jiekŋa sihke luonddu oaidnin gávcci 
jagiáigin beroštahttet ruovttueatnamis ja 

riikkaidgaskasaččat. 

Eallinfápmolávdegotti sd., Nuorga-
min Lomakeskus 
Saamelaismatkailu ja –yrittäjät ry, 
Holiday Village Valle 
Tenonlaakson Yrittäjät ry, vsd,      
KarigasKeittiöt  
Gálddoaivve bálggus, boazoisit 

Báišduoddara bálggus, boazoisit 

Meahciráđđehusa Kiinteistökehitys, 
buvttadanhoavda 
Ohcejoga gielda, ovddidan- ja 
ealáhushoavda 
Ohcejoga gielda, vd. 
giddodathoavda 

Lapin liitto, guovloovddidanášše-
dovdi 

Vuogit 

Plánemis lea leamaš guovddážis hui divttis 
vuorrováikkuhus guovllu turismadoaibmiiguin sihke 
eará plánenoassebeliiguin ja čanasjoavkkuiguin (govva 
1). Barggu áigge leat ordnejuvvon máŋggat rabas 
vuorro-váikkuhusdilálašvuođat buohkaide áššis 
beroštuvvan olbmuide. Háleštandilálašvuođaide leat 
oassálastán ee. Ohcejoga gieldda mearrádusdahkkit, 
turisma- ja eará fitnodateaiggádat, bálgosiid 
ovddasteaddjit, Meahciráđđehusa ovddasteaddjit ja 
gieldda ássit. Barggus leat geavahuvvon čuovvovaš 
vuorro-váikkuhusvuogit: 

 plánenbarggu álggedettiin bargui 
meroštallojuvvui jođihanjoavku, mii čoahkkanii 
barggu ovdánettiin stáhpu mielde gullat ja 
háleštit barggu sisdoalus. 

 barggu áigge ordnejuvvojedje rabas info- ja 
háleštandilálašvuođat Ohcejogas ja Gáregas-
njárggas, main oassálastit besse gullat barggu 
ovdáneamis, buktit ovdan gažaldagaid ja 
háleštit turismma ovddideamis konsultta ja 
Ohcejoga gieldda ovddasteaddjiiguin. 

 buohkaide Ohcejoga turismma ovddideamis 
beroštuvvan beliide ordnejuvvui fierbme-
jearahallan, mainna viggojuvvui váldit čielgasa 
turismma dáládilis ja ovddidandárbbuin ee. 
idjadan-, restauráŋŋa- ja prográmmá-
bálvalusaid lágis ja reahkkámis, 
vánddardanmáđiin, olaheamis sihke Ohcejoga 
turismma nanusvuođain ja headjuvuođain. 

 barggu áigge konsulta deaivvadii badjel 10 
Ohcejogas doaibmi turismafitnodatdoalliin. 
Deaivvademiid áigge háleštuvvui fitnodagaid 
vejolaš ovddidanáigumušain sihke Ohcejoga 
turismma ja gieldda ássiid virkkosmeami 
bálvaleaddji ovddidanjurdagiin. 

 Gálddoaivve ja Báišduoddara bálgosiid 
ovddasteaddjiide ordnejuvvojedje sierra 
háleštandilálašvuođat, main háleštuvvui 
turismma ja boazodikšuma oktiiheiveheamis 
ee. máđii ja prográmmabálvalusdoaimmaid 
hárrái. 

 Meahciráđđehusa Luontopalveluid ja 
Kiinteistökehitysa ovddasteaddjiid gulle 
plánenproseassa áigge máđijaide, 
ovddidančuozáhagaide ja Meahciráđđehusa 
eanaopmodaga ovddideapmái laktásemiin. 

 barggu loahppamuttus buohkaide, geat lea 
beroštuvvan, addojuvvui vejolašvuohta 
kommenteret plánenmateriála. 

 Ohcejoga gielddaráđđehus informerejuvvui 
sierra barggu loahppamuttus ja bivdojedje 
kommeanttat plánii 

Turismma ovddideami mihttomearit Ohcejogas 
Barggu ulbmilin leamašan dahkat Ohcejohkii turismma 
eanageavahan- ja ovddidanplána, mas siktejuvvo 
boahttevuhtii sihke adnojuvvo ávkin máŋgga-
beallásaččat turismma lassánanpotentiála ja váldojuvvo 
vuhtii turisma ovdáneapmi riikkaidgaskasažžan. 
Ulbmilin lea ovddidit turismmas Ohcejogas deaŧalaš 

Govva 1. Ohcejoga turismma ovddidanprográmma ja eanageavahanplána bargomuttut. 

ealáhusa, mii buktá gildii ođđa investeremiid, 
mearkkašahtti mearis lasi turismaboađuid, ođđa 
bargosajiid, vearroboađuid ja sisafárrema. Buot 
buohkanassii lasihit Ohcejoga oidnoma ja buoridit 
mearkkašahtti láhkai Ohcejoga eallinfámu. Ulbmilin 
leamašan loktet Ohcejoga mearkkašahtti čielgasabbot 
go dál  Suoma turismakártii ja bohciidahttit 
riikkaidgaskasaš beroštumi. 

Plána ovddidanprográmmii guoski oasis lea ulbmilin 
leamaš ráhkadit Ohcejohkii jáhkehahtti, realisttalaš ja 
movttiidahtti višuvnna, turismma boahttevuođa ovddos 
doalvu ulbmiliid sihke višuvnna ja ulbmiliid ollašuhtti 
sisdoalu, masa fitnodatdoallit, mearrádusdahkkit ja eará 
doaibmit čatnasit. 

Ohcejoga turismma ovddideami várás leat projeavtta 
jođihanjoavkkus aiddostahtton čuovvovaš ulbmilat: 

 riikkaidgaskasaš oidnoma ja jearu lasiheapmi 
Ohcejoga turismmas. 

 investeremiid vejolažžan dahkama mielde 
turismaboađuid ja fitnodagaid vuovdimiid 
lassáneapmi sihke viidásabbot turismabargo-
sajiid áigái oažžun. 

 Ohcejoga turismaprofiilla šearasmahttin 
vástidit doaibmanbirrasis ja jearus 
dáhpáhuvvan nuppástusaid. 

 birrajagi turismadoaimmaid lassáneapmi Sámi 
gávcci jagiáiggi birra ođđa sesoŋŋaid ja 
bálvalusaid hámis. 

 vásttolaš ja hálddašuvvon turismahuksen 
váldimiin vuhtii Ohcejoga rašis luonddu ja 
duovdagiid, sápmelaš kultuvrra ja báikkálaš 
vuolggačuoggáid. 

 turisma ja eará eanageavaheami oktii 
heiveheapmi sihke dohkkehahttivuođa ja 
sosiálalaš doaibmalobi oažžun turisma-
doaimmaid ovddideapmái. 

 turisma ovddideapmi Ohcejogas oktasaš-
barggus iešguđet oassebeliiguin, nuppiid 
guldalemiin ja oainnuid oktii heivehemiin. 

Turismma eanageavahanplána ulbmilin leamaš čujuhit, 
man láhkai turismma idjadansadjehuksen, máđeajit, 
prográmmabálvalusguovllut ja turismma eará 

infrastruktuvra ollašuhttojuvvo eanageavaheamis 
doaimmaid oktiiheivehemiin. Ulbmilin leamašan oažžut 
áigái turismma guovloráhkadusa, mii bálvala maiddái 
gieldda ássiid mearkkašahtti virkkosmanbirasin. 

Ulbmilin leamašan doalvut ovddidandoaibmabijuid nu 
konkrehtalaš dássái go vejolaš čujuhemiin guovlluid miel 
kártamerkemiiguin turismma ovddidanbáikkiid.  
Doaibmabijut leat maiddá biddjojuvvon deaŧalašvuođa 
miel ortnegii ja daidda leat dahkkojuvvon vuođđun 
doaibmabidjoprográmmat, mat dollet sisttis 
goasttádusárvalusa, ollašuhttima áigetávvala ja 
ollašuhttibeliid. Deaŧalamos báikkiid buohta leat 
dahkkojuvvon ovdamearkarehkegat, maid bokte 
ulbmilin leamašan čujuhit ovddidandoaibmabijuid 
realisttalašvuohta. 

Gaskkamuš ulbmil Ohcejoga turismma ovddideamis  
leamašan ja boahtá dás ovddosge leat suvdi ja vásttolaš 
turisma. Dát dárkkuha turismma ovddideami 
ekologalaččat, ekonomalaččat ja servodatlaččat 
vásttolaš láhkai.  

Turismma logistihka, idjadansadjehuksema, 
prográmmabálvalusaid ja eará mátkkálašdoaimmaid 
galggašii ollašuhttit dan láhkai, ahte dat dagaha nu 
uhcán go vejolaš noađi birrasii. Turismma 
čitnagámaluotta uhcideapmi lea deaŧalaš. 
Ekonomalaččat vásttolaš turisma viggá oažžut áigái 
suvdi ja máŋggaláhkai geavahahtti ráhkadusaid, main 
ávkašuvvá maiddái Ohcejoga gielda omd. 
viessohuksema ja sisafárrema bokte. Servodatlaččat 
vásttolaš turismmas váldojit vuhtii báikkálaš olbmot ja 
sidjiide fállojuvvojit ođđa fitnodat- ja bargooažžun-
vejolašvuođat. 

Turismma ovddideami ulbmilin lea lasihit Ohcejoga 
eallinfámu oppalohkái ja buorredili buot oassesurggiin. 

T U R I S M M A  O V D D I D E A M I  
V UO L GG A Č UOGGÁ T  
Ohcejoga mátkkálašstatistihkat 2010-2019 

Jagi 2019 Ohcejogas girjejuvvojedje 23 814 idjadeami, 
main ledje ruovtturiikka olbmot 16 860 ja olgoriikalaččat 
6 954. Olgoriikalaččain eanemus mátkkálaččat bohte 
Duiskkas (6,6 %) ja Hollánddas (5,0 %). Ovddit jagi ektui 
idjadeamit lassánedje njulgestaga 32 %. Jagi 2010 
Ohcejogas girjejuvvojedje 11 781 idjadeami, nu ahte 
turisma lassáneapmi leamašan mearkkašahtti ja johtil. 
Idjademiid mearri Ohcejogas lea lassánan guovtte 
geardásažžan jagiid 2010-2019 gaskasaš áigge (govva 2). 
Jagi 2010 Ohcejogas girjejuvvojedje 11 781 idjadeami, 
main ruovtturiikka olbmot 8 271 ja olgoriikalaččat 3 192. 

 

Govva 2. Registrerejuvvon idjadeamit Ohcejogas jagiid 2010-
2018 (Visiittori.fi Tutkimus- ja analysointikeskus TAK Oy, 2020). 

Idjadanfitnodagat Ohcejogas leat Statistihkkaguovddáža 
mátkkálašstatistihka mielde leamaš oktiibuot 9 jagi 
2018, mii lea guokte fitnodaga eambo go jagi 2010. 
Maiddái seaŋgakapasitehta lea lassánan jagis 2010 + 73 
seaŋggain. Ohcejogas seaŋgakapasitehta jagi 2018 lei 
oktiibuot 299 st. 

Jagi 2019 idjadedje Ohcejogas mátkkálaččat eanemus 
suoidnemánus, go fas geassemánotbajit geasse- ja 

borgemánnu ledje ealaskamosat. Jaskadamos 
mátkkálašmánotbajit ledje miessemánnu ja 
skábmamánnu (govva 3). Ovddit jagi ektui 
dálvemánotbajiid mátkkálašmeriid ossodat lea veháš 
lassáneamen. Sesoŋŋaid vurdet boahttevuođas njoaidut 
go mátkkošteapmi šaddá eanet riikkaidgaskasažžan ja 
dálvemátkkoštaddama lassánettiin ođđa investeremiid 
ja mátkkoštaddanbuktagiid mielde.  

Mátkkálaččaid orrumis lea maiddái vuohttimis smávva 
lassáneapmi, go jagi 2010 orrun Ohcejogas leamašan 
1,63 jándora ja jagi 2019 1,70 jándora (govva 3). Dátge 
šaddá eanaš olgoriikalaš mátkkálaččaid ja 
dálvemátkkoštaddama lassáneami geažil. 

 

 

Govva 3. Idjadeamit idjadanfitnodagain jagiid 2018 ja 2019 
(Visiittori.fi Tutkimus- ja analysointikeskus TAK Oy, 2020). 

Suoma mátkkoštaddanfálus lea Ohcejohka mátkkoštan-
guovlun vuos hui unni, dasgo Ohcejoga márkanossodat 
oppa riikka idjademiin lea oppalohkái dušše 0,1 % 
(Visiittori, 2020). Ohcejogas lea goittotge turismma 
mearkkašahtti lassánanpotentiála, mas leat fidnejuvvon 
vuosttas mearkkat jearu lassánettiin. 

2. OVDDIDEAMI VUOLGGAČUOGGÁT 

Mátkkoštaddama ovddidanhálti ja treanddat 

Visit Finland dahkan dutkamuša mielde Supmii 
dahkkojuvvon mátkkiid mearri lea lassánan dáid 
maŋimuš jagiid. Jagi 2018 olgoriikkain ássit dahke Supmi 
oktiibuot 8,5 miljon mátkki, mii lea 3 % eanet go jagi 
2017.  

Suoma olgoriikalaš mátkkálaččat leat beroštuvvan 
earenoamážit luonddus: meahcit, jávrrit, jogat, 
álbmotmeahcit, muohta, jiekŋa, guovssahasat ja 
gaskaija beaivváš. Visit Finland mielde mátkkálaččat leat 
beroštuvvan goittotge eanet ahte eanet maiddái 
suopmilaččaid eallinvuogis ja kultuvrra vásiheamis, mii 
lea oassi Living like local -mátkkoštantreandda. Dát 
treanda lea rahpan suopmilaččaide ođđa vejolaš-
vuođaid earuhuvvat buorre láhkai mátkkoštanriikan.  
Kulturturisma leage okta johtilamosit lassáneaddji 
mátkkošteami oassesurggiin. Kulturturisma čohkiida 
ávnnashis ja ávnnaslaš kulturárbbis, dáidagis, museain, 
dáidda- ja kulturdáhpáhusain sihke báikkálaš 
eallinvuogis. (Visit Finland, 2018).  

Riikkaidgaskasaš turismatreanddain lassáneamen leat 
maid dorvvolašvuohta ja buhtisvuohta ja albma turisma-

birrasat. Ohcejogas leat valjis lunddolaš vejolašvuođat 
lihkostuvvat geasuhit mátkkálaččaid aiddo dáid 
turismatreanddaid čuovggas. Maiddái galmmas-, 
sevdnjes- ja jaskatvuohta sihke jagiáiggiid molsašuddan 
leat beroštahttit riikkaidgaskasaš turismajearu dáfus 
oaidnimiin ja dása leage lihkostuvvon oažžut áigái ođđa 
turismabuktagiid ee. guovssahas- ja skábmaturisma 
hámis.  

Dálá mátkkálašbálvalusat Ohcejogas 

Ohcejogas turismabáikkiide bohttojuvvo iežas biillain 
geainnu E75 mielde dahje girdi fárus lagamus 
girdingieddái Avvilii, gos lea moatte diimmu 
vuodjenmátki Ohcejohkii. Roavvenjárgga bokte boahttit  
bohtet girdi dahje gárgga mielde Roavvenjárgii, gos 
vulget ovddos beaivválaš busseoktavuođat Ohcejohkii. 

Ohcejohka lea Suoma áidna sápmelašeanetlogu gielda, 
gos leat guokte stuorra meahcceviidodaga (Gálddoaivve 
ja Báišduoddara meahcceviidodagat). Meahcce-
viidodagaid ravddain Ohcejogas eallin čohkiida golmma 
gili – Ohcejoga, Njuorggáma ja Gáregasnjárgga – birra. 
Gilit addet guovllu ássiide ja mátkkálaččaide vuođđo-

Govva 4. Ohcejoga dálá mátkkálašbálvalusat 

bálvalusaid. Mátkkálašdoaibman lea dán háve moatte 
doaibmi veagas, mii ráddje idjadan-, biebmo- ja 
prográmmabálvalusaid fitnašuvvama (govva 4).  

Geasseturisma lea jorran nannosit Deanu guolásteami 
birra, muhto vehážiid miel guolásteami sadjái leat 
boahtán ođđa mátkkálašbuktagat, nugo guovssahasat, 
násttiid ja čuvges ijaid geahčadeapmi sihke ođđa 
asttuáiggedoaimmaid šlájat, mat leat nuppástuhttán 
mátkkoštaddama eanet birrajagi doaibmin. Dán geažil 
maiddái mátkkálašbálvalusaid doaibmanvejolašvuođat 
leat šaddan buorebun. 

Ohcejoga mátkkoštaddanfállu lea šaddamin áđabun 
mearkkašahtti ođđa investeremiid mielde. 
Idjadankapasitehta lasihuvvo ja ođasmahttojuvvo dálá 
idjadanbáikkiin ja Ohcejohkii lea huksejuvvomin ođđa 
hotealla Deanu gáddái. Idjadanbáikkiid birra hutkojit 
prográmmabálvalusdoaimmat ja aiddo ođđa 
aktivitehtaide lea dárbu gávdnat sajuštanbáikkiid. 

Ohcejoga turismma ovddideami S.W.O.T 

Ohcejoga turismma dáládili nanusvuođain ja 
headjuvuođain sihke boahttevuođa vejolašvuođain ja 
áitagiin lea váldojuvvon čielggas ovddidanjearahallama 
bokte ja viidásabbot analyserejuvvon áššedovdibargun 
(govva 5). 

Ohcejoga turismma nanusvuođat laktásit earenoamážit 
guovllu mihtilmasvuođaide, mat dahket Ohcejogas 
mihtilmas turistabáikki. Ohcejoga turismma nanus-
vuohtan leat fuomášuvvon luondduárvvut, davvi sajádat 
ja mihtilmas kultuvra. Turismma ovdáneami dáfus lea  
earenoamáš deaŧalaš, ahte Ohcejogas lea nana hálu 
ovddidit gieldda turismaguovlun.  

Ohcejoga turismma headjuvuohtan leat fuomášuvvon 
earenoamážit bálvalusfállui ja oidnomii laktáseaddji 
váttisvuođat. Ohcejohka ii dovdojuvvo, eaige olbmot 
dieđe gokko dat lea  Suoma turismakárttas, 
hálakeahttáge riikkaidgaskasaš dovdamis. Ohcejohka 
lea váigadit olaheamis, guhkkin eará turismaguovlluin. 
Dan lassin mátkegaskkat gieldda siste leat viehka guhki. 
Headjuvuohtan sáhttá atnit maiddái doaibmiid 
oktasašbarggu vátnivuođa ja eandalii eana-
geavaheapmái váikkuheaddji ruossalasvuođaid 
turismma ja boazodikšuma gaskkas. 

Ohcejoga turismma ovdáneami stuorra vejolašvuohtan 
lea beroštumi ja jearu lassáneapmi riikkaidgaskasaččat 
ja ruovttueatnama siste. Ohcejoga gielddas, guovllu 
fitnodagain ja olggobeale investerejeaddjiin lea 
investerenhálu mii oidno ee. turismma huksen-
áigumušain ja eará investeremiin.  Mátkkoštaddan-
treanddaid hárrái Ohcejogas leat buorit vejolašvuođat 

Govva 5. Ohcejoga turismma SWOT-analysa. 

giktalit guvlui nu suopmelaččaid, go riikkaidgaskasaš 
mátkkálaččaid birra jagi. 

Mátkkálašmeriid lassáneapmi buktá mielddis maiddái 
váttisvuođaid ja áitagiid. Dát oidno jo dál váttisvuohtan 
heivehit oktii ođđa turismahuksema ja 
prográmmabálvalusdoaimmaid boazodikšumiin ja eará 
ealáhusaiguin. Turismma ovdáneapmi sáhttá gopmánit 
oktiiheiveheami veadjemeahttunvuhtii. Maiddái 
globála, mátkkoštaddamii váikkuheaddji áitagiid galgá 
fuomášit. 

T U R I S M M A  V I Š U V D N A  
Ohcejoga turismavišuvnna vuođđun leat guovllu 
turismma lunddolaš ovddidanvejolašvuođat, 
doaibmanbirrasis ja jearus dáhpáhuvvan nuppástusat 
sihke oktasaš oaidnu guovllu turismma boahttevuođas. 
Projeavtta jođihanjoavkkus Ohcejoga turismavišudnan 
leat meroštallojuvvon:  

Turismavišuvnna dahkama várás ja nu viiddis go vejolaš 
oaidninčiega fidnema várás ollašuhttojuvvui 
višuvdnajearahallan Ohcejoga turismma dálá dilis ja 
ovddidandárbbuin sihke jearahallamiin doaibmiid viidát. 

Višuvdnajearahallan 

Ohcejoga turismma višuvdnajearahallan 
ollašuhttojuvvui skábmamánus 2018 fierbme-
jearahallamin atnimiin ávkin ZEF-jearahallan-
bargoneavvu, mii lea konsultta anus. Jearahallan 
ollašuhttojuvvui suoma- ja eaŋgalsgillii, vai sihke 
ruovtturiikka ja olgoriikalaš turisttain lei vejolašvuohta 
muitalit oainnuideaset Ohcejoga turismma dáládilis ja 
ovddidandárbbuin.  

Jearahallamii fidniimet oktiibuot 97 vástádusa, main 39 
% ledje ruovtturiikka mátkkálaččain, 1 % olgoriikalaš 
mátkkálaččain, 23 % guovllu ássiin, 20 % guovllu 
fitnodatdoalliin ja loahpat guovllu ovddideamis  
beroštuvvan eará olbmuin. 

Oppalohkái višuvdnajearahallamii vástideaddjit atne 
Ohcejoga mátkkálašbálvalusfálu headjun, dasgo 
bálvalusfállu ii lean doarvái ja bálvalusat doibme dušše 

Ohcejoga turisma fállá lági beales buori ja 
oktagaslaš eallámuša árktalaš luonddus ja 

kulturvásáhusa buot jagiáiggiid. 
Turismabálvalusat buvttaduvvojit vásttolaččat, 
suvdi vuogi miel ja báikkálaš vuolggačuoggáin. 

3. TURISMA OVDDIDANPROGÁMMA 
 

Govva 6. Všuvdnajearahallama čuoččuhusat ja bohtosat Ohcejoga turisma dáládilis. 

sesoŋŋalundosaččat moatte mánotbaji áiggiid. 
Vástideaddjiid mielas orui maiddá, ahte 
mátkkálašbálvalusain ja vánddardanbálgáin lea menddo 
uhcán diehtu fidnemis (govva 6).  

Višuvdnajearahallamis Ohcejoga golbma eanemus 
mearkkašeaddji turismma nanusvuohtan badjánedje: 

 luondu: duoddarat, árktalašvuohta, Deatnu, 
guovssahasat ja jagiáiggit. 

 sadji: davvi sajádat, Norgga ja Jiekŋameara 
lahkosis. 

 kultuvra: sápmelaš kultuvra, ráffi ja 
mihtilmasvuohta. 

Dáid nanusvuođaid vehkii Ohcejoga turismavišuvdna lea 
ráhkaduvvon. 

Gilieahkedat 

Ohcejoga turismma ovddidanvejolašvuođaid leat 
guorahallan gilieahkediin ja eará háleštan-
dilálašvuođain, maid bohtosat leat leamaš maiddái 
váikkuheamen turismavišuvnna ja turisma ovddidan-
ulbmiliid hábmemis. 

Njukčamánus 2019 Ohcejogas ja Gáregasnjárggas 
ordnejuvvojedje gilieahkedat, main báikkálaččat besse 
gullat barggu ovdáneamis ja háleštit kárttaid ovddas 
Ohcejoga turisma eanageavaheami ovddideamis. 
Gilieahkediin háleštuvvui ee. geasse- ja dálve-
geinnodagaid birra ja daid olaheamis, prográmma-
bálvalusdoaimmain, turismahuksemis ja gieldda ássiid 
virkkosmanvejolašvuođain. 

Gilieahkediin Ohcejoga turisma ulbmildilli 
profilerejuvvui leat luonddulagaš, suvdi ja áidnalunddot 
turismabáiki. Eahkediid áigge loktejuvvui earenoamážit 
ovdan dárbu oktasašbargui turisma ovddideamis, vai 
Ohcejoga turisma oččošii áđabut oidnoma. Háleštemiin 
badjánii ovdan dárbu turisma ja gieldda ássiid 
virkkosmeami bálvaleaddji lagašbálgáide sihke dárbu 
beassat duoddarii buot giliguovlluin.  

Projeavtta loahppamuttus ordnejuvvui skábmamánus 
2019 háleštandilálašvuohta Ohcejoga gielddadálus. 
Dilálašvuođas evttohedje projeavtta ovdáneami, 
strategalaš válljemiid ja ollašuhttinsajiid iešguđet 
guovllus. Hálešteamis deattuhedje eandalii dárbbu 

ráhkadit ođđa bálvalusaid ja geinnodagaid giliid lahkosii 
ja heivehit turismma oktii eará doaibmiiguin. 

Doaibmijearahallamat 

Projeavtta áigge deaivvaduvvui máŋgga sierra muttus 
guovllu turismafitnodagaiguin, olggobeale investeren-
beliiguin, Gálddoaivve ja Báišduoddara bálgosiid 
ovddasteaddjiiguin, Meahciráđđehusa Luontopalvelut 
ja Kiinteistökehitys ovddasteaddjiiguin sihke Ohcejoga 
turisma ovddideamis beroštuvvan eará olbmuiguin. 
Singuin háleštuvvui turisma ovddideami vejolašvuođain 
ja ulbmilin sihke oktiiheiveheami váttisvuođain. 

Fitnodagaid hállun lea ”oažžut Ohcejoga máilmmikártii” 
nuppiin sániin lasihit guovllu oidnoma ja dovdama 
mihtilmas turismaguovlun. Eanaš oassi fitnodatdoalliin 
háliidit ovddidit Ohcejoga suvdi ja vásttolaš turisma 
guovlun, mii ávkašuhttá maiddái báikkálaš doaibmiid ja 
lasiha guovllu eallinfámu. Stuorámus fuola dagaheaddji 
áššit laktásit turismaguovllu ja báikkiid olaheapmái, 
turismalogistihka ja doaimmaid oktiiheiveheapmái. 
Fitnodatdoalliid mielde turisma ovdáneapmi lea viehka 
muddui gitta das, gávdnojitgo vuogas guovllut 
aktivitehtaide ja prográmmabálvalusdoaimmaide 
Ohcejogas, vai golgágo ávki omd. Norgii, gosa 
doaimmaid gártá sirdit, jos daidda eai gávdno báikkit 
Ohcejogas. 

Bálgosiid ja Meahciráđđehusa ovddasteaddjiiguin lea 
háleštuvvon earenoamážit turisma oktiiheiveheami 
dárbbuin gaskavuođas boazodollui, suodjalan- ja 
oainnusárvvuide ja sápmelaš kultuvrii. Ulbmilin lea 
leamaš gávdnat báikkiid turisma ovddideapmái nu, ahte 
eai eará ealáhusat ja luondduárvvut šatta vára vuollái. 
Gažaldat lea eandalii eanageavaheamis ja oktasaš 
láhttenvugiid ráhkadeamis ee. prográmmabálvalusaid 
buohta. Ulbmilin lea leamaš ovddidit 
prográmmabálvalusdoaimmaid nu, ahte nu ollu go 
vejolaš meahcceviidodagain johttojuvvošii nugo lea 
muddejuvvon ja oktasaš soahpamušaid čuovvumiin. 

Ohcejoga gieldda mearrádusdahkkiiguin ja 
virgehálddašeaddjiiguin gevvojuvvon ságastallamiin lea 
badjánan nannosit ovdan ulbmil ovddidit gieldda 
eallinfámolažžan turismadoaimmaid ovddidemiin. 
Deaŧalaš ulbmil lea oažžut áigái báikkálaš ássiide ođđa 
bargooažžun- ja fitnodatvejolašvuođaid turismmas ja 
goaikkuhit muđuige turismmas boahtti ávkki nu viidát 

go vejolaš báikkálašdássái. Turismainfra ráhkadeami 
ulbmilin lea oažžut áigái doaibmi ja geasuheaddji 
virkkosmanbirrasa maiddái gieldda ássiide. 

 

O V D D I D A N P R O G R Á M M A  

Turisma váldočuozáhatjoavkkut 

Visit Finland lea dahkan turismafitnodagaide 
čuozáhatjoavkorávagirjjáža, mas leat profilastojuvvon 
turismajoavkkut ee. geavahusláhttema vuođul. 
Ohcejoga turisma váldočuozáhatjoavkun leat fuobmán 
earenoamážit:  

 aktiivvalaš fearánastit, geat ohcet aktiivvalaš 
doaibmanluomu luondduduovdagiin. 
Aktiivvalaš fearánastit leat beroštuvvan ee. 
extreme-valástallanšlájain, meahccečuoigamis, 
ealliid geahččamis, dálve- ja árktalaš luonddus 
sihke čáhce- ja muohtaaktivitehtain. 

 luonddus návddašeaddjit, geat háliidit 
vuoiŋŋihit luonddu ráfi siste. Luonddus 
návddašeaddjit leat beroštuvvan ee. 
álbmotmehciin, mehciin ja jávrriin, 
guovssahasain, gaskaijabeaivvážis, meahcce-
retrihtain, guopparčoaggimis ja murjemis. 

 luondduipmašiid meahcásteaddjit, geat ohcet 
áidnalunddot luondovásáhusaid. Luonddu-
ipmašiid ohccit leat beroštuvvan ee. 
guovssahasain, čuvgesijain, álbmotmehciin ja 
mehciin. 

Potentiála lea fuomášuvvon maiddái albma áššiid 
ohcciin, geat leat beroštuvvan oahpásmit báikkálaš 
eallinvuohkái ee. borramuša, sávnni, sierralágan 
idjadansajiid ja kulturbáikkiid bokte.  Maiddái suopmilaš 
luksusa ohccit leat Ohcejoga potentiálalaš čuozáhat-
joavku. Sii háliidit vásihit oppalaš buorredili ee. 
áidnaláhkásaš idjadansajiid, buorredillebálvalusaid, 
husky- ja boazosafáriid ja geahppa lihkadan-
aktivitehtaid bokte. 

Turismma ovddideami strategalaš válljemat 

Ohcejoga turisma njunuštemán ja -báikin leat 
válljejuvvon sisdoalut ja ollislašvuođat, mat vástidit 

guvlui čuohcci turismajerrui ja masa Ohcejogas lea 
lunddolaš vejolašvuođat vástidit. Temáide juohkimis lea 
dahkkojuvvon oktasašbargu Ohcejoga turismabrándi 
šerosmahttin -projeavttas konsultta áššedovdiiguin.  

Ohcejoga turisma njunuštemáin ja -buktagiin leat 
badjánan ovdan ee. árktalaš aktiivaluomut Jiekŋameara 
fitnamiiguin, luonddu albmonemiid, nugo 
guovssahasaid eallámušlaš vásiheapmi, albma báikkálaš 
eallámušat, nugo sápmelašvuohta ja báikkálaš 
eallinvuohki sihke iešguđetlágan aktivitehtaid dorvvolaš 
čađaheapmi. 

Ohcejoga turisma ovddideami várás lea deaŧalaš dahkat 
strategalaš válljemiid, mat stivrejit turisma ovddideami 
Ohcejogas dál ja boahttevuođas. Ohcejoga turismii 
gusket ee. čuovvovaš strategalaš doaibmanjurdagat: 

 turisma ovddiduvvo Ohcejogas deaŧalaš 
ealáhusdoaibman. Gielda vástida turisma 
doaibmanbirrasa ovddideamis ee. láva ja 
projeaktadoaimmaid bokte. 

 turisma ovddidandoaibmabijut stivrejuvvojit 
giliid lahka dálá mátkkálašinfra ávkin atnimiin. 
Turisma ovddiduvvo nu, ahte dat bálvala 
báikkálaččaid maiddái virkkosmanbirasin. 

 Ohcejoga turisma ovddiduvvo suvdi ja vásttolaš 
láhkai. Mátkkálašdoaibmamis galgá oidnot 
ekologalaš, ekonomalaš ja servodatlaš vástu. 
Turisma galgá ávkašuhttit maiddái báikkálaš 
beliid. Idjadanvisttiid huksemis geahččaluvvo 
fidnet áigái alla lági ja čuovvut lunddolaš vuogi. 

 Ohcejoga, Njuorggáma ja Gáregasnjárgga gilit 
ovddiduvvojit turismaollislašvuođa oassin. 
Giliid mátkkálaččaide deaŧalaš guovddášsadjái, 
turismabáikkiide, lagašgeinnodagaide ja eará 
bálvalusaide oahpistuvvo čielgasit. 
Čuozáhagaid olaheapmi buoriduvvo ee. 
ovddidemiin geinnodagaid. 

 sápmelašvuohta ja báikkálašvuohta 
loktejuvvojit ovdan ee. musihka, dujiid, 
dáhpáhusaid ja borramušárbbi vugiiguin. 
Turisttaide fállojuvvojit vejolašvuođat 
oahpásmit báikkálaš árgabeaivái. 

 boazodikšun váldojuvvo Ohcejogas vuhtii 
mearkkašahtti ealáhussan. Turismadoaibmiid, 

bálgosiid ja Meahciráđđehusa gaskii dahkkojit 
doaibmi ráđđádallanvuogit, main sihkkarasto 
doaimmaid oktiiheiven ja doaimmaid 
láhttenvuogit. 

 Ohcejoga olaheapmi buoriduvvo logistihkalaš 
oktavuođaid ja bálvalusaid ovddidemiin. 
Mátkkoštan- ja johtolatbálvalusain dieđihuvvo 
ja vuovdaluvvo viidát. 

T U R I S M A  E A N A G E A V A H E A M I  
V UOĐĐO J U RD AG A T  
Vuolggačuoggás Ohcejoga turisma ovddiduvvo doppe 
gos leat áššehasat ja ássit. Dát leat earenomážit 
gieldaguovddáš Ohcejohka sihke turismagilit ja 
rádjarasttildanbáikkit Njuorggán ja Gáregasnjárga. Dáin 
giliin buohkain leat jo logiid jagiid áigge leamaš 
turismadoaimmat. Giliin ásset maiddái eanaš oassi 
Ohcejoga gieldda ássiin ja turismabálvalusat doibmet 
dain báikkálaččaide mearkkašahtti virkkosman-
bálvalussan. 

Giliid lassin johgáttit (Deatnu, Ohcejohka, Anárjohka) 
leat maiddái avádagat, main leat idjadanbálvalusat ja 
turismii laktáseaddji aktivitehtat. Dát luonddudoalu 
avádagat leat jogaid ja duoddariid meahcceviidodagaid 
gaskkas. Luonddudoalloavádaga johgáttiin leat valjis 

smávva ja virolaš turismafitnodagat ja turisma doarju 
eará bálvalusat. 

Meahcceviidodagain turisma sáhttá ovddidit lagamustá 
dálá vánddardan- ja eará geinnodagaide doarjalemiin. 
Meahcceviidodagain lea maiddái guolásteapmái, 
vánddardeapmái ja boazodikšumii laktáseaddji barttat 
ja doarjjasajit, maiguin sáhttá soahpamuša vuođul 
ávkkástallat turismmas. Deaŧalaš oktasašbargo-
guoimmit meahcceviidodagain leat bálgosat ja 
Meahciráđđehusa Luontopalvelut. 

Ohcejoga turismaguovlluid sáhttá juohkit golmma 
avádahkii: 

A. turismagilit – Njuorggán, Ohcejohka ja 
Gáregasnjárga 
 Njuorggán: Deanu luossaturisma ja 

eksohtalaš dálveturisma, orustansadji 
mátkkis Jiekŋameara gáddái Norgii. 

4. TURISMA EANAGEAVAHANPLÁNA 
 

Govva 7. Turisma eanageavaheami vuođđojurdagat. 

 Ohcejohka: Mihtilmas turismabiras, gos 
sápmelaš kultuvra lea lahka, oktavuohta 
Sámešaldi bokte Norgii. 

 Gáregasnjárga: Turismabálvalusaid gilli ja 
rádjarasttildanbáiki, man lahkosis beassá 
Geavu ávžái ja eará vázzingeinnodagaide. 

B. Johgáttit ja váldogeainnut – luonddudoalu 
avádagat. 

C. Dálá geinnodagat – dálá infrain ávkkástallan, 
gos lihkadeapmi dáhpáhuvvá váldoáššis 
oahpistemiin turisma prográmmabálvalus-
doaimmaid bokte. 

Turisma eanageavaheami plánemis lea deaŧalaš gávdnat 
turismahuksemii ja prográmmabálvalusdoaimmaide 
guovlluid ja geinnodagaid, mat leat doarjumin dálá 
eanageavaheami ja bálvalusráhkadusa. Ohcejohkii 
plánejuvvon idjadansadjeinvesteremat leat buot 
turismagiliin dahje dasttán daid lahkosis. 
Prográmmabálvalusdoaimmaide (ee. gielkkáin 
vuojašeapmi, bohccuin vuodjimat, njealjejuvllagiiguin 
vuojašeamit, oahpistuvvon reaissut, meahccesihkkel-
safárat, guollebivdu) viggojit gávdnat báikkit dálá 
geinnodagaid ja giliid lagašbáikkiid guovllus. Turisma, 
suodjaleami, boazodikšuma ja eará doaibmama 
intreassaid geahččalit heivehit oktii ráđđádallamiin 
oassebeliiguin.

 

O V D D I D A N D O A I B M A B I J U T  
Ohcejogas investerejuvvo turisma ovddideapmái jo álggahuvvon ja plánema vuloš turismainvesteremiid mielde. Dán háve 
huksema vuolde lea turistahotealla johkadearpmi ala dakko, gokko Ohcejohka luoitá Detnui. Ođđa idjadankapasitehta 
lea plánejuvvomin dálá hotealla oktavuhtii Ohcejoga gili oarjjabeallái. Ohcejoga turistahotealla doaibman lea 
álggahuvvon ođđasis ja ođđa turismahuksen boahtá maiddái Deatnogátti turismafitnodagaide.  

Ohcejoga turisma ovddideamis vuosttassajis ovddidandoaibmabidjun lea jođihanjoavkkus dohkkehuvvon: 

 Gieddemiellái Sámešaldi báldii mátkkálaččaid infočuokkis, ”somehanbáikki” ja bottudoallanráhkadusaid 
ollašuhttin, Deatnogáddái ráhppat. Báiki bálvala Ohcejoga turisma ”guovddáščuokkisin”, orustanbáikin ja 
oahpistansadjin Ohcejohkii boađedettiin. Deanu dearbmi lea lunddolaš somehanbáiki.

 Nisojávrri virkkosmanbáikki ovddideapmi (parkeren, bottudoallanráhkadusaid ođasmahttin, oahpisteapmi, 
Frisbeegolf-geinnodaga njáskan). Nisojávri lea jo dán háve olbmuide miela miel guolástan- ja virkkosmanbáiki, mii 
lea báikkálaš ássiid aktiivvalaš anus. Ovddidandoaibmabijuid bokte Nisojávrris šaddá birrajagáš turista- ja 
virkkosmanbáiki, gos leat aktivitehtat ja bálvalusat.

 

 Lagašvirkkosmanollislašvuohta: Áilegasjávrri lagasvirkkosmanbáiki ja álšaráhppat, Luossabálggis ja 
gáddebálggis (oktavuohta Gieddemiellái) sihke virtuála luonddubálggis Áilegasa ala. 
Lagašvirkkosmanollislašvuohta bálvala sihke báikkálaš ássiid ja lagašbáikin (gilis idjadeaddji) mátkkálaččaid ja 
meattá johtti mátkkálaččaid. Buot báikkiide lea álki beassat ja dat fállet fiinna eallámušaid ja oidnosiid duoddariin 
ja johgáttiin. Báikkit doarjalit Ohcejoga gili bálvalusaide. 

 Ohcejoga Áigevájuldanbálgá ollašuhttin (oahpistantávvalat, merken eatnamiid, bottudoallanráhkadusat 

Heargevárrái ja Bajimuš Nammajávrriide), reaido- ja borramušdoaimmahusbálvalussan. Áigevajuldanbálgá 
plánen lea jo álggahuvvon projektii ožžojuvvon ruhtadeami veagas. Áigevajuldanbálggis doarjala dálá máđeadjái 
ja projeavttas máđii oahpistuvvo dáláža buorebut ja dan gurrii ollašuhttojit ođđa bottudoallanráhkadusat. 

 
 

 Áitesavvona lagašvirkkosmanbáiki, mii doarjala dálá máđeadjái ja guovllu idjadanbálvalusaide. Máđii 
ollašuhttin geainnu 970 várebeallái dahká vejolažžan maiddái ođđa bálvalusaid hutkama omd. Ohcejoga 
Meahcástanstobu oktavuhtii. Plánemis galgá váldit vuhtii guvlui čuohcci idjadansadjeinvesteremiid. 

Njuorggámis turisma ovddideami vuosttamuš ovddidandoaibmabidjun lea jođihanjoavkkus dohkkehuvvon: 

 Suoma ja Europa Uniovnna davimus báikái mátkkálaččaide somehanbáikki ollašuhttin. Somehanbáiki 
ollašuhttojuvvo lahka Deatnogátti, gos vuosttas muttus rahppojuvvo oidnodat ja maŋŋá ollašuhttojuvvo báikki 
eará ovddideapmi nugo ráhkadusat. Somehanbáikái lea álki beassat ja dat doarjala lagašguovllu bálvalusaide. 

 

 Skáidejávrri bálggis ja Fielbmajávrri muotki. Oahpisteapmi máđeadjái Njuorggángeaidnoguoras ja orusteapmi 
Buolbmatjávrri geaidnogurrii. Máđeaji gurrii biddjojit bálggesmearkkat, rahppojuvvo oidnodat, ollašuhttojit 
merkejuvvon máđiioktavuohta Njuorggáma gillái ja Lomakeskusii ja bálgges- ja bottudoallanráhkadusaid ordnen. 
Stuorrageađggevári ala ráhkaduvvo easttahis oainnusterássa ja bottudoallangoahti sihke orustansaji 
viiddideapmi. 

Gáregasnjárggas turisma ovddideami vuosttas ovddidandoaibmabidjun lea jođihanjoavkkus dohkkehuvvon: 

 Gáregasnjárgga somehanbáikki hutkan gili ássiid jienasteami vuođul. Ulbmilin lea, ahte Gáregasnjárggas gávdno 
guovddáš báikkis somehansadji, mii lea maiddái mátkkálaččaid guovddášsadji gilis. Gili olbmuide ja guovllu 
asttuáigge ássiide oaivvilduvvon jearadeami bokte geahččalit gávdnat álkit olaheamis leahkki ja oidnosa beales 
čáppa báikki, mii lea gili bálvalusaid lahka. 

 Basejávrri ovddideapmi lagašvirkkosmanbáikin. Vuosttas muttus orustansadjeordnedeamit, oahpistantávvalat, 
gátti ráhkadeapmi ja duvdin sihke vejolaš bottudoallanráhkadusat. Maŋit muttus easttahis geinnodaga 
ráhkadeapmi eatnangeainnus gáddái ja bottudoallanráhkadusaid divvun easttaheapmin. Basejávri sáhttá 
doaibmat lagašvirkkosmanbáikin sihke gili ássiide ja turismabáikin Geavu máđii vuolginsaji lahka. 

 Gáregasnjárgga Áiligasa dálá geinnodatfierpmádaga ovddideapmi (oahpisteapmi ja P-báikkit Gáregasnjárgga 
geaidnogurrii ja geinnodaga vuolginsadjái, tealtávuođut oainnusbáikái). Doarjaleapmi Gáregasnjárgga gili 
bálvalusaide. 

 Gáregasnjárgga gilis vuolgi máđii oahpisteapmi ja orustansadjeordnedeamit. Máđii stivren dálá 
bálggesfierpmádaga mielde Gáregasnjárgga Áiligas-duoddara guvlui. Ovddideamis lea deaŧalaš čielga 
oahpisteapmi Gáregasnjárgga gilis. Máđii bálvala sihke virkkosmananu ja mátkkálaččaid lagašmáđeadjin ja 
doarjala Gáregasnjárgga gili bálvalusaide. 

 

 Virkkosmanbáikki ráhkadeapmi Anárjoga gáddái Roavvenjárgii (bottudoallanráhkadusat, infotávvalat, vejolaš 
parkerensadji) omd. Leader-projeaktan. Guovllu ovddideapmi lagašmátkkoštan- ja lagašvirkkosmanbáikin, gosa 
lea álki mannat Gáregasnjárgga gilis. Guvlui sáhttá ráhkadit maŋŋá iešguđetlágan bálvalusráhkadusaid ja turisma 
doarjjabálvalusaid. 

 

Ohcejoga turisma eanageavahanplána oktavuođas lea 
háleštuvvon maiddái eará báikkiid ovddideamis. 
Vuolggačuokkisin ovddideamis leamašan gávdnat 
potentiálalaš turismahuksema ja prográmmabálvalus-
doaibmama báikkiid lahka giliid dahje jo huksejuvvon 
báikkiid oktavuođas. Ođđa máđiioktavuođat leat 
evttohuvvon boares bálgáid dahje dálá geainnuid 
oktavuhtii. 

Plánenproseassa áigge leat ordnejuvvon máŋggat 
háleštandilálašvuođat turismafitnodagaid, Meahci-
ráđđehusa ovddasteaddjiid (Luontopalvelut, 
Eräpalvelut ja Kiinteistökehitys) sihke Gálddoaivve ja 
Báišduoddara bálgosiid ovddasteaddjiid gaskka. 
Háleštemiin ja gullandilálašvuođain lea viggojuvvon 
gávdnat kompromissaid turisma ovddideami várás ja 
dakkár báikkiid ja guovlluid, main ii šatta hehttehus 
boazodikšumii dahje suodjalusárvvuide.  

Álkimus turisma ovddideapmi lea giliráhkadusaid siste, 
vaikke doppege eanaoamastandilli váikkuha 

huksenvejolašvuođaide. Ohcejoga gielddas lea viehka 
uhcán iežas eanaoamastus jo ráhkaduvvon guovlluid 
olggobealde. Eanemus potentiála guovllut Ohcejoga 
gielddaguovddáža birrasis turismahuksemii leat 
Ohcejoga turismahotealla biras sihke johgáttit gili 
oktavuođas. 

Eanemus ságastallamiid ja intreassaruossalasvuođaid 
leat dagahan prográmmabálvalusaid guovllut ja 
prográmmabálvalusfitnodagaid geavahan máđeajit. 
Eandalii beanaráidodoaibman vuostálastojuvvo 
bálgosiid beales, iige maiddái bohcconvuodjin-
geinnodahkii dahje njealjejuvllagiid geinnodahkii leat 
álki gávdnat heivvolaš guovlluid. Dálá gielkágeinnodagat 
leat turisttaid ja virkkosmananu geavaheamis, muhto 
váttisvuohtan lea dáidemeahttun gielkávuoddjiid 
beassan vári ala ceakko johgáttevilttiin. 

Turismadoaimmaid ovddideapmi gáibida dás ovddosge 
fitnodatdoalliid, bálgosiid, Meahciráđđehusa 

organisašuvnnaid ja gieldda ovddasteaddjiid gaskasaš  
gulahallama jámma ja doaimmaid oktiiheiveheami. 

D Á B Á L A Š  O V D D I D A N -
Á V Ž Ž UHU S A T  
Ohcejoga turisma ovddidanprográmma ja dan 
eanageavahanplána ollašuhttima várás leat 
čohkkejuvvon muhtun dábálaš ovddidanávžžuhusat ja 
geavatlaš evttohusat, maid galgá heivehit iešguđet 
dáhpáhusa guovdu. 

Ráđđádallanvugiid ollašuhttin 

Ohcejoga turisma ovddideapmin ferte oažžut áigái 
doaibmi ja jeavddalaččat geavahuvvon ráđđádallan-
meannudeapmi, mas oassebeallin leat Ohcejoga gielda, 
gieđahallama vuloš ášši mielde turismafitnodatdoallit, 
Gálddoaivve ja Báišduoddara bálgosat sihke 
Meahciráđđehusa Luontopalvelut ja Kiinteistökehitys 
(dárbbašettiin Eräpalvelut). 

Juohke organisašuvdna vállje čoahkkimii dakkár 
ovddasteaddji, geas lea fápmudus ovddastit oppa 
organisašuvnna. Ráđđádallangeavvamat ordnejuvvojit 
jeavddalaččat ja dain šihttojuvvo oassebeliid gaskka 
áigeguovdilis, turismii laktáseaddji eanageavahan- ja 
eará áššiin. Čoahkkimis šihttojuvvon áššiin dahkkojit 
oassebeliid čadni dokumeanttat. 

Meahcceviidodagat doibmet davvin ássi olbmuide 
mearkkašahtti virkkosmuvvan báikin ja daiguin 
doalahuvvojit davvin ássi olbmuid meahccebivdovierut 
ja -kultuvra. Doaibman meahcceviidodagain stivrejuvvo 
Meahciráđđehusa ja guovllu doaibmiiguin  ovttas 
dahkan, dikšun- ja geavahanplánaiguin, maid 
birasministeriija lea nannen. 

Turismafitnodagat leat Meahciráđđehussii 
mearkkašahtti áššehas- ja guoibmejoavku. Dat 
doibmejit dávjá stáhta eatnamiin ja čáziin ja ná geavahit 
Meahciráđđehusa ráhkadusaid dahje eatnamiid. Go 
fitnodat geavaha fitnodatdoaimmaidisguin buorrin 
stáhta eatnamiid dahje ráhkadusaid, de fitnodat galgá 
bargat oktasašbargo- dahje geavahanvuoigatvuođa-
soahpamuša Meahciráđđehusain. 

Gálddoaivve ja Báišduoddara meahcceviidodagaid 
geavaheapmi lea govviduvvon gažaldatvuloš guovlluid 
dikšun- ja geavahanplánain. Turismadoaimmat 

meahcceviidodagain galget leat smávva hápmásačča ja 
stivrejuvvon. Meahciráđđehus geahččala dahkat 
oktasašbargosoahpamušaid buohkaiguin Báišduoddara 
ja Gálddoaivve eatnamiin doaibmi fitnodagaiguin. 
Bálvalusreaidduid geavaheami eaktun lea soahpamuša 
dahkan, go fitnodatdoaibman manná badjel dábálaš 
juohkeolbmoanu. Soahpamušat dahkkojit Meahci-
ráđđehusa suvdi luondoturismma vuođđojurdagiid 
čuovvumiin. Maiddái dáhpáhusaid ordnemii 
dárbbašuvvo meahcceviidodagas álo soahpamuš 
Meahciráđđehusa Luontopalvelut-ossodagain. 

Vásttolaš ja suvdi turisma buot doaimmain 

Ohcejoga turismma galgá ovddidit vásttolaš ja suvdi 
vugiin juohke dásis ja geavatlaš doaibmamis. Ohcejohka 
lea mielde Visit Finland Sustainable Travel Finland               
-prográmma pilotastinmuttus ja vásttolašvuohta oidno 
máŋgga láhkai turismma árggas.  

Ohcejoga turismma brándi lea ođasmahttojuvvon nu, 
ahte guovddážis leamašan barggu ollašuhttin suvdi 
láhkai ja kultursensitiivvalaččat. Turismabrándi ja 
turismadoaimmat galget fidnet báikkálaččaid 
dohkkeheami. Ohcejogas vásttolaš turisma dolvojuvvo 
ovddos nu ekologalaš, ekonomalaš, sosiálalaš go 
kultuvrralaš dásis. Ulbmilin lea geahpedit 
turismasuorggi dagahan čitnaluotta Ohcejoga gielddas 
ja sihkkarastit turisma suvdi lassáneapmi Ohcejogas. 

Turisma dagahan sosio-kultuvrralaš hehttehusaid 
báikkálaš kultuvrii viggojuvvo eastit ovddalgihtii ja 
seammaáigásaččat geahččaluvvo beassat turismmas 
vánisčitna ja suvdi doaibmanvugiide. Buot dáid birra 
muitaluvvo rahpasit mátkkálaččaide. 

Turismma geahččalit ovddidit Ohcejogas nu, ahte ávki 
boađášii mohki bokte nu ollu go vejolaš báikkálaš 
beliide. Dát dárkkuha dan, ahte báikkálaččat besset 
oassálastit turismabálvalusaid buvttadeapmái máŋgga 
láhkai. 

Suvdi ja vásttolaš doaibmanvuogi eaktun lea turisma- ja 
eará doaimmaid oktiiheiveheapmi eanageavaheamis. 
Earenoamážit dát gáibida ráđđádallanmeannudeami ja 
ovddalgihtii plánema jo ovdal vejolaš lávvaproseassaid 
ja rabas ságastallankultuvrra doaibmiid gaskka. 

J U R D D A B O H T O S A T  
O H C E J O G A  T U R I S M M A  
O V D D I D E A M I S  

Turismma ovdáneami boahttevuođa oainnut 
Ohcejogas 

Ohcejogas lea turismmas buot menestuvvama 
vejolašvuođat ja áibba earenoamáš vejolašvuođat 
ovdánit mihtilmas turismaguovlun, gos turisma lea 
ollašuhttojuvvon suvdi ja vásttolaš láhkai. Ohcejogas 
bohtet oktii riikkaidgaskasaš ja ruovtturiikka jearru, 
investerenhálu ja ođđa buktagat ja dáhtu ovddidit 
turismma ealáhusdoaimmaid  deaŧalaš geađgejuolgin. 

Ohcejogas leat aiddo dat elemeanttat, mat turismmas 
eanet ahte eanet jerrojit: duohta eallámušat, luonddu 
lagašvuohta, jagiáiggiid molsašuddan, jaskesvuohta ja 
álgoálgosaš kultuvra. Buot dáiguin sáhttá ávkkástallat 
turismmas, go dat dahkkojuvvo kultursensitiivvalaččat ja 
báikkálaččaid guldalemiin. 

Turismma ovddideami riskkat 

Ohcejogas turismma ovddideami riskkat čoahkkanit 
turismadoaimmaid buvttadanvuohkái ja oktasašbarggu 
ja soahpama váilumii. 

Jos Ohcejoga ovddidišgohtet háhpohallamiin 
mássáturismma, de lea várra, ahte álgoálgosaš 
duššaduvvo ja šaddojuvvo konflivttaid sisa. Aiddo 
Ohcejohkii heivejit earenoamáš bures suvdi ja vásttolaš 
turismma vuođđojurdagat, main váldojuvvo vuhtii 
báikkálaš doaibmanbiras. 

Ohcejoga turismma várra stuorámus riskan lea 
doaibmiid gaskasaš návccahisvuohta oktasašbargui, mii 
vuojeha fitnodagaid investeret eará báikkiide. 
Ohcejogas dárbbašuvvojit ođđa fitnodagat, bargosajit ja 
sisafárrejeaddjit ja buot dát sáhttá ollašuvvat 
mátkkoštansektora ovdáneami bokte. Eaktun lea 
turismadoaimmaid mudden ja muddeheapmi eará 
doaimmaide ja kompromissaid gávdnan rabas ja 
oktiiheiveheamis leahkki vugiid bokte. 

Loahppasánit 

Turismma ovdáneapmi Ohcejogas dárbbaša geavatlaš 
doaibmabijuid. Fitnodagaid investeremiid lassin galgá 

láva, investeremiid, ovddidanáigumušaid ja 
infrastruktuvrra ráhkadeami bokte sihkkarastit, ahte 
turismmas lea mieđis doaibmanbiras Ohcejogas. Lea 
deaŧalaš, ahte dánge plánas govviduvvon doaibmabijuid 
doalvugohtet geavadii gieldda, fitnodatdoalliid, 
Meahciráđđehusa ja eará oassebeliid doaimmas. 

5. GÁLDUT 
 

Visit Finland, Culture Finland – Kulttuurimatkailun katto-ohjelma. Čujuhuvvon 02/2020 <https://www.business-
finland.fi/suomalaisille-asiakkaille/palvelut/matkailun-edistaminen/tuotekehitys-ja-teemat/kulttuurimat-
kailu/> 

Visit Finland, Tunne asiakkaasi! Kohderyhmäopas matkailuyrityksille. Čujuhuvvon 02/2020 <https://www.busi-
nessfinland.fi/4910e5/globalassets/finnish-customers/02-build-your-network/visit-finland/julkaisut/tunne_asi-
akkaasi_kohderyhmaopas-matkailuyrityksille_visit-finland.pdf> 

Mátkkoštallanstatistihkat: Visiittori.fi Tutkimus- ja analysointikeskus TAK Oy, 2020 

Statistihkkaguovddáš, mátkkoštallanstatistihkat 2019 

 

6. ČUVVOSAT 
 

1. Turismma ovddidanprográmma 
2. Turismma doaibmabidjoprográmma ja goasttádusárvvoštallamat 
3. Turismma eanageavaheami ovdamearkarehkegat 
4. Turismma eanageavaheami ovddidanávžžuhusat 

https://www.businessfinland.fi/suomalaisille-asiakkaille/palvelut/matkailun-edistaminen/tuotekehitys-ja-teemat/kulttuurimatkailu/
https://www.businessfinland.fi/suomalaisille-asiakkaille/palvelut/matkailun-edistaminen/tuotekehitys-ja-teemat/kulttuurimatkailu/
https://www.businessfinland.fi/4910e5/globalassets/finnish-customers/02-build-your-network/visit-finland/julkaisut/tunne_asiakkaasi_kohderyhmaopas-matkailuyrityksille_visit-finland.pdf
https://www.businessfinland.fi/4910e5/globalassets/finnish-customers/02-build-your-network/visit-finland/julkaisut/tunne_asiakkaasi_kohderyhmaopas-matkailuyrityksille_visit-finland.pdf
https://www.businessfinland.fi/4910e5/globalassets/finnish-customers/02-build-your-network/visit-finland/julkaisut/tunne_asiakkaasi_kohderyhmaopas-matkailuyrityksille_visit-finland.pdf

